
Pali-uni malhaqu

Mazima naak masitugas munba-av malhaqu, tataqu tu na ni-i go na
heza tu tastusaba haan ba-av ta ka pailhaqu-an, paaq pu-un asa tu
dagdaganin munba-av haan ludun ta higiv i san biaq is heza tisduu, na
minpuhugq is ni-i tu kavava-an siza.

Minus-an tu munba-av higiv a samuq is tishaqu-an i vanis a, na ma-aq
go ka ni-i ang mataz, idiip matesdadaza, huhughuq salaz, mangmang tu ni-i
saak niap tu na piko-uq zaku mapataz i ni-i saak minadas i busul a, miliskin
saak tu na tuza na lusga uhapulan mevanis, tuza tu iskilim zaku batu mabatu
ka, na ma-aq a ni-i tu tepatazun, miliskin saak tu na kusi-a-ak i via tesuqgsugq
mabatu mapataz a tangusuk ang matehunuk a tesugsugak i via ka, tuza tu
tenahanun mumudan a tinsu-u matesdaza tiplaq mankauk, pastak haan dalag
a tinsuu vazakvazak haan nastu dalag, mudaukdauk is-uka-an in is-aang a
mataz in, uu ka u-uuk in silulu ma-olading haan galuup maluqus, ama-uk
mudaan mulumag, manahipdengaz naak a qudas tu saduu mevanis, tupa tu
na maka-ita dau saak tu matasqganup.

Minus-an tu tantatau saam munba-av ludun ganup, tonahaan in ba-av a,

samug is heza ganvang a sadu-an zami, tupa-uk a duma tu ka-a tu pataliva Ki

heza deza ganvang a, heza-a ka kamiing munhaan antangedip istaa, asa ni-i
tu sadu-anan istaa, uu ka, na munhaan saam antanba-aq istaa, antandeza ka
tatini ka, na antan-iti saak malasung, ka-a tu tepasdu-un manaq i na biaq is
sankula bunun, ma-aq is kitngaa in nepa musbai ka patasbanav ang nepa ka,
santulunav in manag, tuza tu pa-un ta zami malasung a latasban in tutuza ka,
tetulunuk managq a, tuza tu tinsuu ka ganvang a tintungaz mataz, mundiip in
saam amin saduu ka uka penagan, samugq is tetuktuku-un temisgang a
madengazan a, paag pu-un uka sadu-an a penagan. Uu ka tissesunsesun
zami mama mudaan mulumag, manahip a tastulumaqg tu heza pinanag.
Masantupa amin a bunun tu tutuza dau saam tu mamangan, mesigabas
inuka ang haan mita asang ti ka minanaq i ganvang, san zami in dau
kas tesanduu manaq i ganvanglibus, na maqtu in dau saam maku-uni istii
kintuhug malastapang. Tupa-un zami tu na mopa pu-un i, inaam nepi tu
tesaq. Tutuza tu manahipdengaz a is-aang tu madia bunun a matumasqing
zami, gadang al mopin ta tu sogabasqabas masihal a tesaq, kadadauk is

munba-av ganup tu mumugna tesanduu manag i ganvang.

